
Obelėis deina 

Prašvėta graži pavasariaus dėina. Bėtelės tik dūzg aplinkou mona ruožėnē baltūs 

žėidelius. O apatiuo kakariekou gaidīs, pasėstrajējės balta keporelė. Īduomo retkartēs pasiveiziete ī 

anou ėr ī anuo žmuonelės vėštelės. Dar ciokaunē būn veizietėis i vakū kaskadinīus pasėruodīmus, 

katrėi rūks beveik kuožna dēina unt tonkio tīnklo aptrauktuos šuokdīnės. Vėsēp anėi tėn 

vartaliuojės: pėrmīn ėr atgal, atruod, kad anėi tujaus pat nusisoks sprondus, bet vėsumet nosėleid 

unt kuoju sveiki ė gīvė. No o be šuokdīnės ir šalėmās mōnės augantės kvietkeles. Anuos tuoks 

strainės, poikės prasikvepėnosės smuožlīviausės kvepalās. Ī suodna kasdėin atslenk pėkts katėns. 

Tīkuo ė tīkuo vargšiū vėštieliu. O gaidielis keravuo vėšteles nu kātėna, bet ne visuomet anam 

pavīkst ėšratavuotė anas nu razbaininka. Pliešrūns jau pačiopa vėštēlė ož sprond! „Gelbiekėt” 

sošokau be balsa. Ėr ėš truobuos tujaus pat atskubiejė mōna prietelis, vėštieliu šeiminīnks. Uns 

nosėstvierė tverta mēita ėr tik prūkšot katėnou par šuonus, tas tik plīkt i kuojes – ėr pasprōka. 

Žmuogos pasėdiejės mėita, pagluostė mōna šuona ėr nuejė atgal i truoba. Pamėslėjau, kad aš anam 

sāva šauksma perdaviau tėisē i smāginis. Ėr dėtuo nieka keista. Juk vēdo so mōna priedelio žmuogo 

dažnā sosėrokounam be žuodiu... 

 


